მემკვიდრეობითი რისკ ფაქტორები
კიბოთი დაავადების გაცილებით მაღალი რისკის წინაშე აღმოჩნდება ადამიანი, რომელმაც ერთერთი მშობლისაგან სახენაცვალი ან შეცვლილი გენი მიიღო მემკვიდრეობით. გენებსა და კიბოთი დაავადებას შორის აღნიშნული კავშირი ხშირად აღინიშნება ისეთ ოჯახებში, სადაც:

· კიბო ძალზე ახალგაზრდა ასაკში წარმოიშობა;

· კიბო ერთზე მეტ თაობაში იჩენს თავს;

· ერთსა და იმავე ახლო ნათესავების წრეში ერთზე მეტი სახეობის კიბო განვითარდება;

· კიბო ორივე სარძევე ჯირკვალში ვითარდება;

· კიბო თავს იჩენს და ვითარდება მამრობითი სქესის სარძევე ჯირკვალში;

· კიბოთი რამოდენიმე ახლო ნათესავი დაავადდება;

· ოჯახში თავს იჩენს რამდენიმე იშვიათი სახის კიბო.

მოცემულ სქემაზე წარმოდგენილია ოჯახის გენეალოგიური წარმომავლობა; მდედრობითი სქესის წევრები მონიშნულია წრის სიმბოლოთი, ხოლო კვადრატით მონიშნულია მამრობითი სქესის წევრები. შევსებული სიმბოლო მიუთითებს, რომ მისი ადრესატი დაავადებულია კიბოთი. მოცემული გენეალოგიური შტო მკერდის კიბოს მემკვიდრეობითი დაავადებისაკენ მიდრეკილების მქონე ოჯახის მაგალითს წარმოადგენს.

კიბოთი დაავადების ამდაგვარი ისტორიის ოჯახში "A" თაობის წარმომადგენელმა ვაჟმა ან ქალიშვილმა სასურველია, გაიაროს გენეტიკური ტესტირება. როგორც ვხედავთ, მათი დედა ("B" თაობა) მკერდის კიბოთი გახლდათ დაავადებული; დედის მხრიდან – მათი დედის მამისეული შტოს წარმომადგენელი – დედის მამიდა – საკვერცხის კიბოთი, ხოლო დედისეული შტოს წარმომადგენელი – ბიძა – პროსტატის კიბოთი იყო დაავადებული (აღნიშნული პირნი "C" თაობას განეკუთვნებიან). ამ "C" თაობიდან კიბოთი არ დაავადებულა ბაბუა. შესაძლოა, მას ჰქონდა მიდრეკილება მკერდის კიბოსაკენ, - როგორიცაა BRCA1 ან BRCA2. როდესაც ამ გენებიდან რომელიმე მათგანი მუტაციას განიცდის, არსებობს 50% საშიშროება იმისა, რომ ეს გენი მომავალ თაობას გადაეცემა.

თუ იცით, რომ კიბოს რომელიმე სახეობა მოსდევს თქვენს ოჯახს, შეგიძლიათ, ონკოლოგიისა და ჰემატოლოგიის SLU Care განყოფილების მიერ სენტ ლუისის უნივერსიტეტის ჰოსპიტალში შემოთავაზებულ გენეტიკური კონსულტაციის პროგრამას მიმართოთ. ამ ყოველმხრივი და კონფიდენციალური პროგრამის დახმარებით შესაძლებლობა გეძლევათ როგორც თქვენ, ისე თქვენი ოჯახის წევრებს, დაადგინოთ კიბოთი დაავადების თქვენეული რისკი, მიიღოთ გარკვეული ზომები ამ რისკის შემცირებისათვის და გაიაროთ სათანადო გაშუქება კიბოს ადრეულ სტადიაზევე გამოვლენის მიზნით. პროგრამის მნიშვნელოვან ნაწილს წარმოადგენს ინტენსიური კონსულტაციები და სათანადო განათლების მიღება ამ რაკურსით.

